
Shri Radhakrishnashtaka Stotram

શ્રીરાધાકૃષ્ણાષ્ટકસ્તોત્રમ્

વૃન્દારણ્યે સદા કુઞ્જે યમુનાપુલિને પ્રિયે ।
રાધાકૃષ્ણં સખીસેવ્યં વિહરન્તં નમામ્યહમ્॥ ૧॥
કદમ્બમઞ્જુકુઞ્જેષુ સખીડયં શ્રીપ્રિયાપ્રિયમ્ ।
કોકિલાકૂજિતેષ્વર્ચ્યં  નમામિ નિતરાં હરિમ્॥ ૨॥
વેણુસુવાદને દક્ષં કૃષ્ણં રાધાપ્રિયાયુતમ્ ।
સૌન્દર્ય સારસર્વસ્વં નૌમિ કારુણ્યસાગરમ્॥ ૩॥
કદમ્બમાલયા રમ્યં રાધાસર્વેશ્વરં પ્રભુમ્ ।
પીતકૌશેયશોભાઢ્ય પ્રણમામિ સખીશ્વરમ્॥ ૪॥
શ્રીધામવિપિને કુઞ્જે નિકુઞ્જે નિત્યશોભિતમ્ ।
રાધાકૃષ્ણં રસાધારં વન્દે વંશીવિભૂષિતમ્॥ ૫॥
લાવણ્યસમધિષ્ઠાનં વિધીશેન્દ્રાદિવન્દિતમ્ ।
રસિકૈઃ સતતં સેવ્યં રાધાકૃષ્ણં ભજેઽનિશમ્॥ ૬॥
નિમ્બાર્કહૃદયારાધ્યં કૃપાધામ દયાર્ણવમ્ ।
પ્રપન્નતાપહર્તારં વન્દે શ્રીરાસશેખરમ્॥ ૭॥
વરેણ્યં પ્રત્યહં પ્રાત-ર્યુગલં રાધિકાપ્રિયમ્ ।
સ્વસ્થેન મનસા નિત્યં સ્મરામિ વિશ્વકારરણમ્॥ ૮॥
રાધાકૃષ્ણાષ્ટકં સ્તોત્રં યુગ્મભક્તિપ્રદાયકમ્ ।
રાધાસર્વેશ્વરાદ્યેન શરણાન્તેન નિર્મિતમ્  ॥ ૯॥
ઇતિ શ્રીમન્નિમ્બાર્કપાદપીઠાધિરૂઢ શ્રીરાધાસર્વેશ્વરશરણાદેવાચાર્ય
શ્રી “શ્રીજી”મહારાજવિરચિતં શ્રીરાધાકૃષ્ણાષ્ટકં સ્તોત્રં સમ્પૂર્ણમ્ ।

Proofread by Mohan Chettoor

1



શ્રીરાધાકૃષ્ણાષ્ટકસ્તોત્રમ્

Shri Radhakrishnashtaka Stotram

pdf was typeset on January 7, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

